
കുടുംബശ്രീ ദേശീയ സരസ് മേള പതിനൊന്നാം ദിവസം
വേഗമാകട്ടെ ട്രെൻഡി  ചെരുപ്പുകൾ വാങ്ങാം

പ്രിന്റഡ്, എംബ്രോയിഡറി ചെരുപ്പുകൾ, പാട്യാലസാഹി, പഞ്ചാബി ജൂട്ടി, ഖാദി, കോലാപൂരി  തുടങ്ങി വിവിധയിനം  ചെരിപ്പുകൾക്ക്   ആവശ്യക്കാരേറെ

ചെങ്ങന്നൂർ:   ആകർഷകമായ ഡിസൈനുകളിൽ  ട്രെൻഡി ചെരു പ്പുകളുടെ ശേഖരവുമായി വിവിധ സംസ്ഥാനങ്ങളിൽ നിന്നുള്ള സംരംഭകർ.   ഒരു വയസ്സ് പ്രായമുള്ള കുട്ടികൾ മുതൽ മുതിർന്നവർക്ക് വരെഉപയോഗിക്കാവുന്ന  വിവിധ ഡിസൈനിൽ നിർമ്മിച്ച ആകർഷകമായ ചെരുപ്പുകൾ മേളയിൽ ഹിറ്റായി കഴിഞ്ഞു.

ആട്ടിൻതോൽ ഉപയോഗിച്ച് ഉണ്ടാക്കുന്ന ചെരിപ്പുകൾ തൊട്ട് സൂചിയും നൂലും മുത്തുകളും ഉപയോഗിച്ച് ചിത്രപ്പണികൾ ചെയ്ത ചെരുപ്പുകൾ വരെ വിപണമേളയിൽ ലഭ്യമാണ്.  മികച്ച ഗുണനിലവാരത്തിൽ ഈട്  നൽകുന്ന ഉൽപന്നങ്ങളാണ് എല്ലാം.
   150 രൂപ മുതൽ ചെരിപ്പുകൾ ലഭിക്കും. ചണം തുകൽ തുണി, റെസിൻ, വളർത്തുമൃഗങ്ങളുടെ തൊലി എന്നിവ ഉപയോഗിച്ചുണ്ടാക്കുന്ന   വ്യത്യസ്തവും ഭംഗി യുള്ളതുമായ  ചെരുപ്പുകൾ എല്ലാ പ്രായത്തിലുമുള്ള ആളുകളെ ആകർഷിക്കുന്നു.

 ഹരിയാനയിൽ നിന്നുള്ള ഗിന്നിയുടെ നേതൃത്വത്തിലുള്ള "ദുർഗ്ഗാ" യൂണിറ്റിന്റെ നൂറ്റി മുപ്പത്തിനാലാം സ്റ്റാളിലും കമലേഷിന്റെ "നാരീശക്തി" യൂണിറ്റ് നൂറ്റിയെഴുപത്തിമൂന്നാം സ്റ്റാളിലും നൂറു ശതമാനം കൈകൊണ്ട് നിർമ്മിച്ച ചെരുപ്പുകളാണ് താരങ്ങൾ. രാജസ്ഥാനിൽ നിന്ന് എത്തിയ ഈറാദേവിയുടെ "ജയ് ഗണേഷ്" യൂണിറ്റ്,ഇരുന്നൂറ്റിനാലാം സ്റ്റാളിലും ഹേമ് ലതയുടെ "ഇന്ദ്ര മഹിളാ" യൂണിറ്റ്, ഇരുന്നൂറ്റിമൂന്നം സ്റ്റാളിലും വേറിട്ട് നിൽക്കുന്നത് പ്രിന്റഡ്, എംബ്രോയിഡറി ചെരുപ്പുകളാണ്.

ഇരുന്നൂറാം സ്റ്റാളിൽ പഞ്ചാബിനെ പ്രതിനിധീകരിച്ച് എത്തിയ സുശീലയുടെ "ജോട്ട് ആജീവിക" യൂണിറ്റിൽ പാട്യാലസാഹി,പഞ്ചാബി ജൂട്ടി എന്നീ ചെരുപ്പുകളാണ് വമ്പന്മാരെങ്കിൽ ഇരുന്നൂറ്റിയഞ്ചാം സ്റ്റാളിൽ സജ്ജീകരിച്ചിട്ടുള്ള മഹാരാഷ്ട്ര സംരംഭക ഹർഷതയുടെ  "ഓം യൂണിറ്റ്" സ്റ്റാളിന്റെ പ്രത്യേകത  ആരോഗ്യ ഗുണങ്ങളുള്ള  ചെരിപ്പുകളാണെന്ന്  സംരംഭകർ പറയുന്നു.

 പോത്തിൻതോൽ, ആട്ടിൻതോൽ എന്നിവ കൊണ്ടുണ്ടാകുന്ന ചെരുപ്പുകൾ,  കോലാപ്പൂരി ചെരുപ്പുകൾ, ഖാദി ചെരിപ്പുകൾ എന്നിവയാണ് ഇവരുടെ സ്റ്റാളിലെ പ്രധാന ഇനങ്ങൾ. ഇന്ത്യയിലെ വിവിധ സംസ്ഥാനങ്ങളിലായി നിരവധി സരസ്മേളകളിൽ പങ്കെടുത്ത ഈ സംരംഭക യുഎസിലും, നേപ്പാളിലും ഇന്ത്യയെ പ്രതിനിധീകരിച്ച് പങ്കെടുത്തിട്ടുണ്ട്.

പബ്ളിക് റിലേഷൻസ് ഓഫീസർ
കുടുംബശ്രീ

